
.SEBUAH SYARIKAT DIKENAKAN DENDA KOMPAUN KERANA MENGGUNAKAN
KAWASAN APRON SEBAGAI TEMPAT PENYIMPANAN TAYAR TERPAKAI

Sebuah daripada lima buah syarikat yang telah diberikan amaran sejak awal tahun 2026 oleh pihak
Autoriti Perancang telah dikenakan denda kompaun kerana masih melanggar Peraturan-Peraturan
Perancangan Bandar dan Desa (Komposisi Kesalahan), 2018, iaitu menggunakan kawasan apron
bangunan sebagai tempat penyimpanan tayar terpakai.

Penggunaan kawasan apron dan landskap bagi tujuan penyimpanan barang adalah tidak bersesuaian
dengan fungsi asal kawasan tersebut. Kawasan apron bangunan disediakan bagi menyokong akses
keluar masuk dan pergerakan pejalan kaki. Penggunaan kawasan-kawasan ini sebagai tempat
penyimpanan boleh menjejaskan susun atur premis, mengganggu pergerakan pejalan kaki dan
menjejaskan kebersihan serta nilai estetika kawasan perniagaan. Disamping itu ianya juga boleh
meningkatkan risiko tempat pembiakan nyamuk dan risiko kebakaran. Sehubungan itu, syarikat dan
pemilik perniagaan yang menghasilkan tayar terpakai adalah disarankan untuk menguruskan sisa
tayar dengan lebih bertanggungjawab dengan menyediakan tempat seperti alamari atau rak tayar
terpakai dan/ atau meneliti cara beroperasi secara keseluruhan bagi memastikan setiap aktiviti tidak
melibatkan kawasan-kawasan awam. .

Untuk makluman orang ramai, kadar denda kompaun bagi setiap kesalahan adalah tidak melebihi
BND 500.00, dan syarikat diberikan tempoh tujuh (7) hari dari tarikh kompaun dikeluarkan untuk
menjelaskan bayaran tersebut.

Sebarang pertanyaan lanjut, orang ramai bolehlah menghubungi talian hotline Jabatan Perancang
Bandar dan Desa di talian 8200222

